
Nove građanske inicijative za
jedinstveni Mostar
Odbor za mjere uspostave povjerenja danas je gradskim vlastima
na razmatranje dostavio četiri prijedloga.

Odbor je ustanovljen odlukom Visokog predstavnika 7. aprila
2004.  godine  s  ciljem  da  predlaže  ideje  za  praktične
inicijative koje će pomoći svim građanima Mostara. Odbor je
zadužen  za  prikupljanje  ideja,  inicijativa  i  prijedloga
građana  Mostara.  Grupe  i  udruženja  građana  iz  oblasti
ekonomije,  kulture,  umjetnosti,  ekologije,  sporta  i  drugih
oblika društvenog života pozvani su da se obrate Odboru sa
svojim idejama i prijedlozima.

Odbor je sada sačinio svoja prva četiri prijedloga: 

Navodnjavanje Bijelog Polja. Kada bude završen, ovaj će
projekat biti na korist svim narodima koji žive na širem
području  na  sjeveru  grada.  Izgradnja  sistema
navodnjavanja osnažiće velike poljoprivredne potencijale
na  ovom  području  korištenjem  vode  iz  akumulacije
Salakovac.
Osnivanje  foruma  nevladinih  organizacija.  Kako  bi  se
olakšao razvoj građanskog života u Mostaru, Odbor za
mjere uspostave povjerenja preporučuje osnivanje Odjela
za saradnju s nevladinim sektorom pri Gradskoj upravi.
Bio  bi  imenovan  i  koordinator  kako  bi  se  osigurala
stalna  interakcija  između  gradskih  vlasti  i  grupa
građanskog društva u Mostaru.
Rekreacioni objekti na Bijelom Brijegu – ovaj projekat
pokriva uže gradsko područje za kojeg svi imaju interes,
kao i porječje rijeke Radobolje. U saradnji s mjesnim
ekološkim udrugama, organizovale bi se akcije čišćenja
korita  Radobolje  u  cilju  zaustavljanja  daljnjeg
pogoršanja  stanja  njenih  obala.

Jedinstveni dispečerski centar hitne medicinske pomoći
(ambulantna  vozila).  Projekat  uključuje  unapređenje
komunikacijskog sistema koji djeluje u cijelom gradu.
Uspostavljanje  jedinstvenog  dispečerskog  centra  hitne
medicinske  pomoći  biće  od  koristi  svim  građanima  u
Mostaru, što će rezultirati jačanjem povjerenja javnosti
u  gradske  službe.  Ne  treba  ni  napominjati  da  će
uspostavljanj  takvog  sistema  doprinijeti  većoj
sigurnosti građana u hitnim slučajevima u kojima će se
građani  moći  uzdati  u  brzu  i  profesionalnu  reakciju
zdravstvene  službe,  čiji  je  cilj  pružanje  najbolje
moguće i pravovremene usluge.

Ovi će prijedlozi sada biti izneseni na raspravu gradskim
vlastima.


